
PROCESVERBAL

Né mbledhje morén pjesé : Lumir Abdixhiku, Safete Hadérgjonaj, Ali Lajci, Naser Osmani, Enver Hoti
dhe Fikrim Damka.

Munguan: Jelena Bontig, Mérgim Lushtaku, Dardan Molligaj dhe Blerim Kugi.

Pjesémarrés té ftuar: Valon Prestreshi - Kryetar i Autoritetit Kosovar t& Konkurrencés ( tutje: AKK),
Fatime Haziri- Anétare e AKK-sé, Ramadan Gashi-Drejtor Ekzekutiv i Agjensisé pér Ndihmé Juridike
Falas (tutje: ANJF), Anita Kalanderi - Drejtoreshé e Departamentit Juridik t¢ ANJF-sé, Daut Morina -
Drejtor i Administratés Qéndrore t¢ KPMSH-sé, Miran Zeneli - Drejtor Ekzekutiv i Késhillit t& Pavarur
Mbikéqyrés pér Shérbimin Civil t¢ Kosovés (tutje: KPMSH), Hajzer Salihu - Anétar i KPMSH,
Shkémb Manaj - Kryetar i KPMSH, Ismet Krasniqgi - Sekretar i Kuvendit, Emrush Haxhiu-Drejtor i
Administratés sé Kuvendit dhe Istret Azemi-Drejtor i Buxhetit dhe Pagesave té Kuvendit.

Pjesémarrés tjeré: Shkélgim Xhema nga Zyra Kombétare e Auditimit, Alban Bajrami - Praktikant nga
Kuvendi i Kosovés, Violeta Sfarca nga Innovation Media, Donika Osmani nga Ekonomia Online,
Albulena Avdiu nga Ekonomia Sot, Beadin Syla nga Kosova Press dhe Mentor Hyseni nga GIZ.

Nga stafi mbéshtetés i komisionit: Vilson Ukaj, Sabrije Iseini, Dashurije Canolli, Luljeta Krasniqi dhe
Eliza Hyseni(praktikante).

Mbledhjen e kryesoi: kryetari i komisionit — Lumir Abdixhiku (tutje: kryetari).
Rendiidités:

1. Miratimi i rendit té dités;

2. Shqyrtimi i Raportit vjetor financiar i Autoritetit Kosovar té Konkurrencés pér vitin
2017;

3. Shqgyrtimi i Raportit vjetor financiar i Agjencisé pér Ndihmé Juridike Falas pér vitin
2017;

4. Shqyrtimi i Raportit vjetor financiar i Késhillit t¢ Pavarur Mbikéqyrés Civil té Kosovés
pér vitin 2017;

5. Shqyrtimi i Raportit vjetor i shpenzimeve té Kuvendit té Kosovés pér vitin 2017;



6. Shqyrtimi i Projektligjit Nr.06/L-001 pér ndryshimin dhe plotésimin e Ligjit Nr.02/L-31
pér Lirité Fetare dhe amendamenteve té komisionit funksional pér té Drejtat e
Njeriut,Barazi Gjinore,pér Persona té Pagjetur dhe Peticione;

7. Shqgyrtimi i Projektligjit Nr.06/L-012 pér Kryeqgytetin e Republikés sé Kosovés/
Prishtinén dhe amendamenteve té komisionit funksional pér Administraté Publike,
Qeverisjen Lokale dhe Media;

8. Té ndryshme.

1. Miratimi i rendit té dités
Kryetari — konstatoi se rendi i dités miratohet unanimisht pa ndryshime.
2. Shqyrtimi i Raportit vjetor financiar i Autoritetit Kosovar té Konkurrencés pér vitin 2017

Kryetari - né bazé té nenit 28 paragrafi 1.13 ligji pér mbrojtjen e konkurrencés Autoritetit Kosovar i
Konkurrencés financohet nga buxheti i Kosovés dhe si rrjedhojé i pérgjigjet Kuvendit pér shpenzimin e
buxhetit né pajtim me Ligjin pér menaxhimin e financave publike.

Valon Prestreshi — foli pér punén e AKK-sg, pér sfidat dhe bashképunimin ndérkombétar. Z. Prestreshi
theksoi se buxheti i ndaré pér AKK-né ishte 243.517 euro dhe i shpenzuar 224.000 euro apo 92% he
kemi pasur suficit prej 19.355 apo 8%.Pér paga dhe méditje jané shpenzuar 100% , mallra dhe shérbime
73% , shpenzimet komunale 76.3%. AKK-ja duke i shfrytézuar té gjitha hapsirat ligjore, financiare dhe
strategjike té fugizimit té procedurave dhe kapaciteteve humane ka arritur qé ta kompletoj legjislacionin
sekondar i pércaktuar me ligjin pér mbrojtjen e konkurrencés. Pér hartimin e kétij legjislacioni sekondar,
Autoriteti ka shpenzuar 3,833 Euro. AKK-ja, pérkatésisht departamenti pér mbikéqyrjen e tregut ka 5
inspektoré drejtues té cilét duhet té mbulojné tregun gjeografik t€ Republikés sé Kosovés dhe me kété
numér té vogél té inspektoréve éshté e pamundur fizikisht t€ monitorohet dhe inspektohet i téré tregu.
AKK-ja ka kérkuar nga Ministria e Financave gé ta béjé rritjen e buxhetit dhe ta béjé lejimin e rekrutimit
té stafit ku kété kérkesé ja ka dérguar edhe Komisionit pér Buxhet dhe Financa dhe pér fat té mire kjo
kérkesé éshté aprovuar nga ju, ndérsa tek mallrat dhe shérbimet né buxhetin e Autoritetit kemi kérkuar
qé té keté ngritje sistematike buxhetore né pérputhje me ngritjen e aktiviteteve té Autoritetit.

Pér heré té paré njé institucion publik ka konstatuar gjendjen né homologimin e automjetve nése kemi
monopol té pastér , ku Ministria e Infrastrukturés ka lidhur marréveshje 10 vjecare me Eurolab Sh.P.K ,
poashtu pér heré té paré pasqyrohet njé progres pér institucionin toné.

Kryetari - pyeti a mund té béni njé prezantim pér c¢faré udhézimi administrativ béhet fjalé qé ka nxit
kag shumé reagim edhe te institucionet e BE-sé edhe te institucionet e Kosovés, a béhet fjalé pér
vazhdimin e monopolit gé e kemi pas deri tani, dhe né qofté se éshté i njéjti rast ¢ka pritni nga ne gé
mund té béjmé né kété drejtim?

Valon Prestreshi — theksoi se né momentin e ardhjes soné si Bord né vitin 2016, jemi ballafaquar
menjéheré me ankesén e drejtpérdrejté té GAF-it pér homologimin e automjeteve, njé kontraté 10
vjecare si¢ e potencova dhe mé herét. Ministria e Infrastrukturés e ka vendos né diskutim publik njé
udhézim té ri administrativ pér pércaktimin e kushteve dhe procedurave pér homologimin e mjeteve
rrugore dhe uné kam gené né Bruksel ku edhe atje éshté ngritur ¢éshtja se ¢faré do té veprojmé né lidhje
me kété dukuri té kétij monopoli. Ne kemi analizuar ligjin dhe kemi dhéné mendimin toné se ky
udhézim administrativ dhe nenet e caktuara shpie né sjellje antikonkurruese dhe ka potencial té
¢’rregullojé tregun pérkatés, ne kemi sugjeruar gé té veprojé sipas mendimit toné profesional dhe nuk
kemi marré pérgjigje. Fatékegsisht ne kemi marré informaté se ky udhézim éshté nénshkurar nga Ml-ja

duke mos e respektuar mendimin profesional t& AKK-sé. Kam kontaktuar me avokatin e popullit dhe
ekziston mundésia gé té atakohet né Gjykatén Kushtetuese né té kundértén do té ishte mire gé Komisioni
ta ngrit kété céshtje né debat parlamentar.

Kryetari — pyeti a vazhdon praktika e deritanishme e monopolit né homologim ku i gjithé obligimi
kryhet prej njé kompanie té vetme me kété udhézim administrativ?

Valon Prestreshi - ligji i ri pér automjetet e ka liberalizu tregun dhe gjithémoné potencohet né shumés
JO né njéjés e ky udhézim administrativ éshté vetém trashje e monopolit t&¢ métutjeshém té homologimit,
nuk ka asnjé kompani tjetér ¢ mundet me e pérballu kété udhézim administrativ dhe pér mé tepér ky
udhézim do té jeté i pérhershém.

Naser Osmani — theksoi se ¢éshtja e monopolit t&é homologimit té automjeteve duhet té thuhen gjérat
mé preciz, ku formulimi i kontratés duhet té jeté né até ményré i punuar gé e ka véshtiré dikush me
ndérhy dhe asnjé ligj dhe asnjé udhézim administrativ nuk mundet me aprovu kété kontraté. Njé ¢céshtje
tjetér gé mé intereson éshté né lidhje me té hyrat ku keni paragit vetém té hyrat nga taksat
administrative, ne asnjéheré nuk e shohim gé ju e keni fitu ndonjé 1éndé ?

Enver Hoti - ju thaté se kur e keni marré mandatin keni has né véshtirési té médha, ju thaté qé keni pas
Iéndé té parashtruara dua té di cilat jané dhe ¢faré pérmbajné?

Safete Hadérgjonaj — njé céshtje gé dua t’ia them drejtuesit té kétij institucioni, pra kryetarit t¢ AKK-
S&, se ju jeni njé kryetar i njé institucioni mjaft té réndésishém dhe pse tek ne nuk konsiderohet si shumé
I réndésishém, faktikisht éshté njéri ndér komisionet mé té réndésishme sepse reflekton direkt né
zhvillimin ekonomik, né konkurrencé , né zhvillimin e miré, né funksionimin e miré té institucioneve
shtetérore. Prandaj, ti mé sé paku duhet me gené politik dhe mos me pas gasje politike gjaté raportimit
né Komision. Raportin e punés sé AKK-sé e shgyrton Komisioni pér Zhvillim Ekonomik, Infrastrukturé,
Tregti e Industri dhe pér ¢éshtjen gé ka té béjé jashté financave kané té béjné ata, mirépo edhe atij
Komisioni nuk mundesh ti me ja sugjeru ¢ka duhet me veprue si Komision, me kérku debat apo
interpelancé né seancén parlamentare.

Uné jam shumé e interesuar gé aty ku ka monopol vérteté ta luani rolin té cilin ju ka dhéné ligji dhe té
béni punén maksimale qé té evitoni monopolet té cilat ekzistojné né Kosové. Pérpos te homologimi, a ka
monopol diku tjetér dhe cka keni ndérmarré ju si autoritet nése ka monopol diku tjetér?

Sa i pérket raportit financiar vérteté ju nuk keni ndonjé buxhet aq t¢ madh, mirépo edhe kété buxhet
duhet me menaxhu miré. Po shihet gé nuk keni tejkalu shpenzimet, por mé ka béré pérshtypje se si i
keni shpenzuar me cent tek kategoria paga dhe méditje? Tek shérbimet e regjistrimit dhe sigurimeve po
e shoh gé té planifikuara kané gené 1,907 Euro, té shpenzuara 1,974 euro e pérgindja ka dalé 67.35%, si
e keni gjet kété pérgindje? Tek niveli i Bordit po shkruan se jané 5 pozita té aprovuara me ligjin pér
buxhetin e vitit 2017, 5 pozitat jané té plotésuara dhe sa éshté totali i pagesave i cili nuk éshté shénuar?
Nuk éshté i shénuar fare totali i pagesave shtesé pér vitin 2017, mua mé intereson a keni pas shtesa dhe
sa pér secilin nivel té té punésuarish?

Valon Prestreshi — né pyetjen e zotit Osmani, ashtu éshté njé kontraté e tillé gé éshté lidhur 10 vite mé
paré nga shteti dhe nuk ka bazé ligjore gé té intervenohet. Tani se ka ardhur afati pér ripértrirjen e
kontratés ose pér tu vendos digka tutje rreth késaj ¢éshtje, MI-ja e ka hartuar njé udhézim administrativ
gé ne kemi vlerésuar se éshté udhézim i cili ¢’rregullon konkurrencén.

Sa i pérket té hyrave e vérteta éshté gé ne me udhézim administrativ kur kompanité e blejné njéra-
tjetrén, tarifa éshté 3,000 euro dhe kjo éshté inkasim drejtpérdrejté i Autoritetit gé derdhet né Buxhetin
e Shtetit, ndérsa te gjobat aférsisht 12 kompani jané dénuar nga 100.000 euro gé i bie 1.200.000 euro.



Akoma jemi népér gjykata duke u ballafaquar dhe ju njoftoj gé shumicén e Iéndéve jemi duke i humbur
sepse ka mungesé té diturisé sé gjyqtaréve sidomos né fushén e konkurrencés.

Lidhur me pyetjen e zotit Hoti, ne kemi afat ligjor 10 muaj pér me trajtu njé ¢éshtje, ndérsa prej 2013-
2016 nuk kané gené té plotésuar anétarét e komisionit gé jané vendimmarrés dhe administrata nuk ka
kompetenca ligjore té merr vendim rreth késaj ¢éshtje, mes atyre tre viteve qé kané kaluar, ju ka kaluar
afati ligjor por ne kemi kérkuar nga kompanité gé a jané té interesuara gé ta bé&jné riinicimin e Iéndés.
Lidhur me pyejtet e ngritura nga znj. Hadérgjona, si¢ e tha edhe kryetari ndoshta nuk éshté dasht me
potencu kétu éshté dasht me potensu tek Komisioni pér Zhvillim Ekonomik, né raportin toné té
hulumtimit né nivel t& Kosovés gé e kemi pas edhe detyré nga Komisioni Evropian i kemi cek té gjitha
kompanité dhe kéto 13 tregje té cilat marrin pozita dominuese. Po ka monopol, monopoli mé i pastér
éshté i homologimit ka edhe tjeré qé jané té pasqyruara né raport. Sa i pérket shpenzimeve pér pagat dhe
méditjet e Bordit ose Komisionit jané té pércaktuara nga Komisioni pér Buxhet dhe Financa, jané fikse
nuk ka kurréfar shtese. Kryetari e ka pagén 1,014 euro, anétarét e komisionit 935 euro.

Safete Hadérgjonaj - uné po du me besu gé ashtu éshté sepse me paga edhe nuk mund té béhen lévizje
té shuméta me pérjashtim me ndonjé shkelje & mund té béhet eventuale, mirépo ka gené miré me i
pasqgyru né raport, sipas niveleve té té punésuaréve. Kété pérgindje gé e keni paraqitur tek “shérbimet e
regjistrimit dhe sigurimeve”, éshté miré té pérmirésohet, qé raporti mos té shkojé me gabime né seance.

Kryetari - me kérkesén e komisionit g¢ AKK-ja, té béjé pérmirésimet teknike né pérgindjen pér
shpenzimet pér shérbimet e regjistrimit dhe sigurimeve dhe tabelat tjera dhe té sjellni raportin e
pérmérisuar né Komision, rekomandoj té votohet ky raport.

Pas pérfundimit té diskutimeve, kryetari konstatoj se Komisioni njézéri nxori kété
Rekomandim

I rekomandohet Kuvendit, té miratojé Raportin Vjetor Financiar té Autoritetit Kosovar té Konkurrencés
pér vitin 2017.

3. Shqyrtimi i Raportit vjetor financiar i Agjencisé pér Ndihmé Juridike Falas pér vitin 2017

Kryetari - fjalén ja kaloj zotit Ramadan Gashi té na prezentojé me raportin financiar t&¢ ANJF pér vitin
2017.

Ramadan Gashi — foli pér organzimin dhe funksionimin e ANJF-sé. Sa i pérket buxhetit mendoj se
kryesisht kemi béré shpenzimet sipas planifikimit, por ne gjithmoné ballafagohemi me mungesé té
buxhetit. Né rend té paré kemi mungesén gé pérvec zyrave rajonale duhet té kemi edhe zyrat mobile gé
do té thoté se duhet té kemi zyrétar té cilét mund t’i dérgojmé né zyra tjera dhe asnjéheré nuk kemi arrit
me marré kété mbéshtetje dhe faktikisht gytetarét e komunave tjera kané té drejté me shfrytézu ndihmén
juridike falas dhe vetém nése paragiten né zyre. Sa i pérket kétij buxheti gé e kemi pér 7 zyre gé
funksionojné dhe pér ¢do vit hyjmé nga 10.000 euro ose mé shumé né borxhe. Kemi pas planifikim
52.000 euro pér avokat por deri né fund té vitit ka arrit deri né 73.000 euro dhe ne me rishikim dhe
vazhdimisht me ané té kursimeve tjera kemi arrit me i pagu 73.000 euro té viteve té kaluara dhe kemi
hyré né borxh kété vit prej 10.000 euro, dhe realisht tani né Prill e kemi konsumuar buxhetin e 6 mujorit.
Ne kemi pas 7000 1éndé ku 3500 prej tyre jané kryer .

Kryetari - sa béhet fjalé pér buxhet vjetor pér kéto shtesa gé i kérkoni , a jané vecg njé heré qé kérkohen
paraté apo vazhdimisht ?



Ramadan Gashi - do té duhet té jeté financim i vazhdushém, dhe me 150.000-170.000 euro né
kompletohemi njé heré e pérgjithmoné.

Kryetari — zoti Gashi krejt cka mundem me ju premtu éshté qé kur té vjen rishikimi buxhetor do t’iu
ftojmé€ né njé takim dhe bashké me Ministrin do ta shqyrtojmé dhe mé pas do t’i shohim mundésité.
Kam njé pyetje, Fehim Osmani éshté kryesues i késhillit, pse nuk ka ardhur sot ai né takim?

Ramadan Gashi — sgaroi se zoti Fehimi nuk ka pasur mundési té jeté i pranishém dhe na ka autorizuar
ne pér prezantimin e raportit.

Kryetari — si éshté e mundur gé ja keni gélluar udhétimeve zyrtare me cent?

Daut Morina — sgaroi se ne kemi respektuar udhézimin administrativ t¢ Ministrisé sé Financave pér
raportim pesé shifroré, prandaj edhe jané pérputhur planifikimi me realizimin e shpenzimeve.

Safete Hadérgjonaj - ne nganjéheré kur po na dalin pagat me cent té shpenzuara po i arsyetojmé disi
por kéto me té udhétimeve po na befasoni. Tek raporti financiar uné jam né dijeni pér véshtirésité,
ményrén se si keni funksionu, si jané financuar zyret rajonale nga donatorét, megjithaté ne kemi béré
pérpjekje aq sa kemi pas mundési brenda buxhetit té béhet rregullimi, miré ge éshté funksionalizu ato dy
zyre pér té cilat keni pas problem. Dua té ndalem tek raporti financiar i keni shénuar shifrat, ku ne e
presim raportin e auditorit pér me gartésuar se a jané shifrat reale apo i keni shénuar vetém sa me i
plotésu numrat, ndoshta edhe i verifikon edhe shpenzimet gé jané dalé me cent pér udhétimet zyrétare ,
méditjet, akomodimet e té tjerat, mirépo kétu e kemi “shpenzimet e udhétimit” pa shifré dhe néntotali
duhet me plotésu me njé shifér si dhe tek “shérbimet e telekomunikimit”, prap se keni shénuar shifrén?
Po ashtu tek giraja e ndértesés jam e interesuar té di a paguani gira vetém pér Prishtiné apo edhe ndonjé
zyre regjionale dhe pér zyret regjionale kush ju paguan shpenzimet?

Ramadan Gashi — sgaroi se né Pejé, Prizren dhe Gjilan jemi né objektet e prokurorisé, né Mitrovicé
jemi né objektin e Ministrisé sé Punés dhe Mirégenies Sociale, kurse né Ferizaj jemi né objekte té
Komuneés.

Safete Hadérgjonaj - tek lista e pagave, te niveli i bordit, né fund té raportit, nuk ka shuma fare se sa
jané planifikuar dhe si jané shpenzuar mjetet. Kérkesa ime éshté té sjellni njé raport t€ pérmirésuar, té
béni korigjimet gé pérmendem dhe té specifikoni buxhetin pér paga dhe shtesat eventuale sipas nivelit té
té té punésuarve, si¢ kérkohet né formular/

Kryetari — pyeti, pérvec rrogés a merrni dicka tjetér ?

Ramadan Gashi — theksoi se pérvec pagés, nuk marrim shtesa tjera.

Kryetari — rekomandojé gé Komisioni té miratojé Raportin vjetor financiar t€ Agjensisé pér Ndihmé
Juridike Falas pér vitin 2017, me kushtézimin gé Agjencia té béjé korigjimet dhe plotésimet gé u
paragitén nga Znj. Hadérgjonaj.

Pas pérfundimit té diskutimeve, kryetari konstatoj se Komisioni njézéri nxori kété

Rekomandim

I rekomandohet Kuvendit té miratojé Raportin Vjetor Financiar té Agjensisé pér Ndihmé Juridike Falas
pér vitin 2017.



4. Shqyrtimi i Raportit vjetor financiar i Késhillit t¢ Pavarur Mbikéqyrés pér Shérbimincv
Civil té Kosovés pér vitin 2017

Kryetari - Fjalén ja kaloj Kryesuesit té Késhillit zotit Manaj gé té na béjé njé prezentim té shkurté pér
raportin financiar té Késhillit té Pavarur Mbikéqyrés pér vitin 2017.

Shkémb Manaj - né bazé té ligjit pér buxhet, Késhilli ka pas té aprovuara 372.734 euro. Sipas
kategorive ekonomike pér paga dhe méditje ka pas té planifikuara 236.507 euro, me rishikim nuk ka pas
ndryshim té késaj gjendje, né mallra dhe shérbime ka pas té aprovuar 107.402 euro, ndérsa me rishikim
té buxhetit jané shtuar rreth 10.000 euro totalisht jané béré 117.358 euro, ku Kkjo ngritje prej 10.000 euro
ka ndodh pér shkak se 9.000 euro jané bartur nga kategoria e kapitaleve né kategoriné e mallrave dhe
shérbimeve dhe 956 euro jané bartuar nga kategoria e komunaleve. Tek shpenzimet komunale kemi pas
té aprovuara 3,825 euro, ndérsa né rishikim kjo éshté zvogluar pér 956 euro dhe mbet né total 2,869
euro, ndérsa shpenzimet kapitale kemi pas té aprovuara 25.000 euro, me rishikim té buxhetit kané
mbetur 16.000 euro, sepse jané bartur tek kategoria e mallrave dhe shérbimeve, ndérsa 16.000 euro né
fund té vitit 2017 jané marré nga Qeveria e Kosovés. Sa i pérket shpenzimeve, né kategoriné paga dhe
méditje jané shpenzuar 236.594 euro, né kategoriné mallra dhe shérbime jané shpenzuar 99.490 euro, né
kategoriné shpenzime komunale jané shpenzuar 2,717 euro dhe totali i buxhetit éshté 94.97%.

Kryetari — pyeti pér udhétime zyrtare jashté vendit si dhe dreka i keni 100% té realizuara sa kané gené
té planifikuara, mé intereson té dijé si e keni ditur njé vjet pérpara sa keni me i shpenzuar paraté pér
dreka zyrtare me 5 euro diferencé? Dhe e dyta si e keni ditur njé vjet pérpara gé keni me udhétu pér 0.10
cent diferencé prej planifikimit? Pse éshté shtuar pér dyfish méditja zyrtare né krahasim me vitin
paraprak, pse éshté shtuar trefish shpenzimet pér akomodim krahasuar me vitin paraprak, dhe pse jané
shtuar peséfish mé shumé shpenzimet e tjera té€ udhétimeve zyrtare?

Shkémb Manaj — sa i pérket drekave zyrtare éshté kategoria e reprezentacionit gé éshté e planifikuar
me vendim té paraparé té Késhillit. Vendimi i Késhillit e ka té planifikuar qé Kryetari i Késhillit ka 100
euro reprezentacion gjaté muajit dhe kjo éshté né bazé té kontratés qé e kemi té lidhur me byfené.

Kryetari - ju jeni duke théné se ai gjithsesi duhet me i shpenzu 100 euro me patjetér jo mé pak? Béjé
apel té keni kujdes me kété formé té shpenzimit.

Miran Zeneli - sa i pérket udhétimeve zyrtare ne kemi njé plan vjetor té punés sé Késhillit i cili né
fillim té vitit planifikohet se ¢ka ka nevojé Késhilli dhe pér ato parashihet njé pjesé e caktuar e mjeteve
financiare.

Kryetari - shumé e paarsyeshme éshté kjo ¢éshtja e drekave, ju njoftoj qé né rishikim té buxhetit do té
propozoj amendamente pér ndryshimin e kétyre shumave.

Shkémb Manaj - pse jané rritur udhétimet zyrtare , kjo ngritje ka gené kérkesé e Kuvendit t¢ Kosovés
gé Késhilli me i monitoru ambasadat dhe prandaj buxheti éshté rritur nga Qeveria edhe nga Kuvendi.

Safete Hadérgjonaj - tek tabela e struktures sé pagave po e shoh gé me vendim té Qeverisé jané béré
disa rritje, ju e keni specifikuar shumé miré si pagesa shtesé, mé intereson me dité a ka gené ky vendim i
Qeverisé vetém pér institucionin e juaj apo ky vendim né bazé té cilés i ka pérfshi edhe institucionet
tjera?

Shkémb Manaj — sgaroi se Vendimi i Qeverisé éshté aipér ngritjen e 30% té pagave gé éshté nxerr pér
gjithé nénpunésit e Republikés sé Kosovés dhe né bazé té késaj éshté ajo shtesa 30 euro. Po ashtu e kemi

njé vendim té Qeverisé gé éshté nxerrur vetém pér KPM-né nése nuk gaboj rreth 4,000 euro shtesa té
cilat jané pér zyrtarét gé i kryejné punét e financave. Ky vendim é&shté ge tri vite. Pra ideja ka gené ose
té shfagim kérkesa pér shtesé té stafit ose t€ marrim shtesa pér kéto puné.

Fikrim Damka - mua mé intereson tek tabelat ku e keni cek 9,000 euro pér makineri, ¢faré jané kéto
makineri - veturat?

Shkémb Manaj - tek kapitalet e kemi pas té aprovuar shumén 25.000 euro pér blerjen e dy veturave
zyrtare, por ka gené njé vendim i Qeverisé gé veturat t¢€ merren me gira prej Administratés Publike dhe
ne e kemi zbatuar kété vendim né konsultim me Ministriné e Financave , jemi térheq nga blerja e kétyre
dy veturave dhe kemi marré veturat me gira. Pra 9,000 euro prej kétyre 25.000 euro jané bartur né
mallra dhe shérbime pér me i pagu veturat qé i kemi né shérbim.

Pas pérfundimit té diskutimeve, konstatoj se Komisioni njézéri nxori kété
Rekomandim

I rekomandohet Kuvendit té miratojé Raportin Vjetor Financiar i Késhillit té Pavarur Mbikéqyrés pér
Shérbimin Civil té Kosoveés pér vitin 2017.

5. Shqyrtimi i Raportit Vjetor i shpenzimeve té Kuvendit té Kosovés pér vitin 2017
Kryetari — kérkojé nga sekretari té prezatojé raportin e shpenzimeve té Kuvendit 2017.

Ismet Krasniqgi - theksoi se né bazé té raportit financiar, né vitin 2017, shpenzimi i buxhetit té
Kuvendit né total éshté 90,79%. Si¢ shihet pér paga dhe méditje kemi shpenzuar 95.67% , mallra dhe
shérbime 77.24%, shpenzime komunale 82%, subvencione dhe transfere 83.24%, ndérsa shpenzimet
kapitale jané realizuar rreth 30%. Né vazhdim pérmendi té gjitha projektet kapitale té planifikuara dhe
nivelin e shpenzimeve té tyre si dhe pér arsyet qé kané ndikuar né nivelin e ulté té realizimit té
projekteve kapitale dhe pér shkak té procedurave té prokurimit dhe déshtimit té tenderéve. Kjo ka béré
qé disa projekte té vazhdojné edhe né vitin 2018.

Enver Hoti - pyeti pér dreka zyrtare dhe udhétime zyrtare jashté vendit, kemi rritje t€ shpenzimeve
krahasuar me vitin 2016? Po ashtu té na sgaroni pér nivelin e ulét té shpenzimeve kapitale té cilat po
pérsériten vazhdimisht?

Naser Osmani — theksoi se shpenzimet e fotokopjes jané té médha dhe uné rekomandojé qé té shikohet
mundésia e zévendésimit té letrés me ndonjé program pérmes internetit, pasi qé gasja tek materialet
éshté mé e lehté dhe mé e shpejté?

Kryetari - pyeti dhe kérkoi sgarime pér disa shpenzime si né vijim: pér shpenzimet pér sigurimin e
ndértesés? pér shpenzimet e naftés qé jané mé té larta krahasuar me vitin paraprak? pér drekat zyrtare né
shumé prej 116.000 euro? si dhe kérkoi sgarim se ¢faré jané shpenzimet kontraktore?

Ismet Krasniqi — sqaroi se sa i pérket shpenzimeve té naftés ne jemi té lidhur edhe me ngrohtoren e
gytetit. Lidhur me zévendésimin e letrés me formén e komunikimit pérmes internetit, na duhet njé
konfirmim nga Grupet Parlamentare, gé pastaj ne si Administraté t&€ mund ta implementojmé. Sa i pérket
shpenzimeve kontraktore ka té béjé me auditimin e subjekteve politike né shumé prej 30.000 euro.



Pas pérfundimit té diskutimeve, kryetari konstatoj se Komisioni njézéri nxori kété
Rekomandim
I rekomandohet Kryesisé sé Kuvendit té miratojé Raportin Vjetor Financiar té Kuvendit pér vitin 2017.

6. Shqyrtimi i Projektligjit Nr.06/L-001 pér ndryshimin dhe plotésimin e Ligjit Nr.02/L-31
pér Lirité Fetare dhe amendamenteve té komisionit funksional pér té Drejtat e Njeriut,
Barazi Gjinore,pér Persona té Pagjetur dhe Peticione

Kryetari - theksoi se né bazé té deklaratés financiare nga Ministria e Financave, projektligji nuk
pérmban kosto shtesé buxhetore, po ashtu as amendamentet e Komisionit Funksional nuk pérmbajné
kosto shtesé buxhetore.

Pas sqarimeve, Kryetari konstatoi se Komisioni njézéri nxori kété
Rekomandim

Projektligji Nr.06/L-001 pér ndryshimin dhe plotésimin e Ligjit Nr.02/L-31 pér Lirité Fetare, dhe
amendamentet té€ komisionit funksional pér té Drejtat e Njeriut, Barazi Gjinore pér Persona té Pagjetur
dhe Peticione, nuk pérmban kosto buxhetore shtesg.

7. Shqyrtimi i Projektligjit Nr.06/L-012 pér Kryeqytetin e Republikés sé Kosovés/ Prishtinén
dhe amendamenteve té komisionit funksional pér Administraté Publike, Qeverisjen Lokale
dhe Media

Kryetari - theksoi se projektligji ka kosto shtesé buxhetore. Por duke e ditur réndésiné qé ka miratimi i
kétij ligji né interes té kryeqytetit, mendoj se duhet ta pérkrahim dhe ta procedojmé mé tutje me dhe
kostoja buxhetore duhet té planifikohet né proceset e ardhshme buxhetore. Amendamentet e komisionit
funksional nuk kané kosto shtesé buxhetore, ndérsa amendamentin gé e kam propozuar uné ka té béjé
me rritjen e grantit té pérgjithshém nga 4% né 6%, pérmban kosto shtesé por gé duhet té trajtohet sé
bashku me koston pér zbatimin e ligjit.

Pas pérfundimit té diskutimit, kryetari konstatoj se Komisioni njé z&ri nxori kété :
Rekomandim

1. Projektligji Nr.06/L-012 pér Kryeqytetin e Republikés sé Kosovés/Prishtinén, pérmbané kosto té
pérballueshme buxhetore pér Republikén e Kosovés.

2. Amendamentet e komisionit funksional pér Administraté Publike, Qeverisjen Lokale dhe Media,
nuk pérmbajné kosto buxhetore shtesé.

3. Amendamenti i propozuar nga deputeti Lumir Abdixhiku, pérmban kosto té pérballueshme
buxhetore pér Republikén e Kosovés.

Mbledhja pérfundoi né orén 12:40.
Pérgatitur nga njésia mbéshtetése e komisionit
Kryetari komisionit,

Lumir Abdixhiku



